
Oro itisiwaju

Dajudaju gbogbo eyin ti Olohun ni, a n yin In, a tun n wa
iranwo Re, a si tin n wa aforijin Re, a si tin n wa isora pelu
Olohun kuro nibi aburu émi wa ati kuro nibi awon aburu
awon ise wa, eni ti Olohun ba fi m'ona ko si eniti o le so o
nu, eniti O ba si sonu, ko si eni ti o le fi mona. Mo wa jerii
wipe dajudaju ko si olujosin fun miran ayafi Allooh ni Oun
nikan soso, ko si orogun fun Un, mo si tun jerii wipe
dajudaju Anabi Muhammad eru Re ni ojise Re si ni pelu.

Leyin naa:

Olohun ti ola Re ga gbe aponle fin omo Anabi Adam, O si
tun gbe ola fin won lori gpo nind awon eda Re, Oba ti ola
Re ga so pe: Dajudaju A se apénlé fiin awon omo (Anabi)
Adam. Suuratul Israi: 70.

O tun wa se alekun aponle fln ijo yii pela pe O ran si
won eniti o ni ola julo ninu awon Anabi Re, oun naa ni
Muhammad- ki ike ati ola Olohun maaba a -, O si tun sokale
fin won eyiti o 16ore julo ninu awon tira Re, oun naa ni Al-
Qur'an alapon-onle, O si tun yonu si fin won eyiti o tobi
julo ninu esin ti o se I'ofin, oun naa ni Islam, Oba ti ola Re
ga so pe: E jé ijo t'6 l6ore julog, ti A gbé dide fun awon
eniyan; € n pase ohun rere, € 1 ko ohun burukau, e si gbagho
nina Allahu. Ti 6 ba jé pé awon ahlul-kitab gbagbd 16dodo
ni, iba l6ore julo fin won. Onigbagb$ 0dodo wa nint won,
0polopo won si ni obilgjé. Aal-Imraan 110.

Ati pe ninu titobi idera Olohun ti ola Re ga lori omoniyan
ni wipe O se idekun le won lori pelu sise amona won lo si
inu Islam, ati fifi ese won rinle ni ori re, ati sise ise to awon

idajo re ati awon ofin re, ati pe ninu iwe yii ti o kere ni iwon,
ti nkan ti o ko sinu si tobi, ti olumona titun a maa ko nibé
nkan ti ko gbodo ma mo ni ibere Islam re ni ona soki ti yio
maa salayé fin un awon nkan ami esin ti o tobi yii. Ti o ba
ti wa gbo 0 ye ti o si se amulo nkan ti o n pepe si, yoo gbera
lati 1o wa im0 ati alekun re ki imo re nipa Oluwa re ti ola Re
ga ati Anabi re Muhammad- ki ike ati gla Olohun maa ba a-
, ati esin re tii se Islam le baa lekun sii; nitori naa yio maa
sin Olohun ti ola Re ga lori amodaju ati imo, ti okan re o si
tun bale, ti ighagbo re o si tun lekun pelu isunmo Olohun ti
ola Re ga pelu ijosin, ati titele ilana Anabi Re Muhammad
(ki ike ati ola Qlohun maa ba a).

Olohun ti ola Re ga ni mo n béere 10wo Re ki O fi
alubarika si gbogbo gbéléhun inu iwe yii, ki O si je ki o se
Islam ati awon Musulumi ni anfaani, ki O si tun se e ni nkan
ti a fi n wa oju rere Olohun, ki O si tun se esan re fin gbogbo
Musulumi alaaye ini won ati oku.

Ike ati ola Olohun ki o maa ba Anabi wa Muhammad ati
awon ara ile re ati awon saabe re lapapo.

Muhammad omo Ash-shaybah Ash-shihriy
2/11/1441 AH



Allahu ni Oluwa mi

Oba ti ola Re ga so pe: «Eyin éniyan, e jésin fin Oliwa
yin, Eni ti O da &yin ati awon t'6 siwaju yin, nitori ki e 1&
sora (fun iya Ind) ». Suratul Bagara: 21

Oba ti ola Re ga so pe: « Oun ni Allahu, ko si olohun ti
ij6sin t6 si afi Oun ». Siratul Hashri: 22

Oba ti ola Re ga so pe: «Ko si kini kan bi irti Ré. Oun si ni
Olugbo, Oluriran ». Suuratu Shuuroh: 11.

Allahu Oun ni Oluwa wa ati Oluwa gbogbo nkan,
Olukapa, Adedaa, Olupese jije mimu, Oludari gbogbo nkan.

Ati pe Oun nikan ni O 1ét00 si ijosin, ko si oluwa kankan
yato si |, ko si si olujosin fun miran yato sil.

TiRe ni awon oruko ti o dara julo ati awon iroyin ti o ga
julo ti O firinle fun ara Re ti Anabi Re naa si fi rinle fun Un-
ki ike ati gla QOlohun maa ba a-, eyi ti o de ogongo nibi pipe
ati didara, ko si nnkan kan ti o0 jo O, Oun ni Olugbo Oluriran.

Ninu awon oruko Re ti o dara julo ni:

Olupese jije mimu, Oba Ajoke ayé, Oba Alagbara, Oba
Olukapa, Oba Olugbo, Oba Alaafia, Oba Oluri, Oba
Alamojuto, Oba Adedaa, Oba Alaanu, Oba Olutofunni, Oba
Alaforijin.

Ar-Razzaq: Oun ni Eni ti O se agbateru jije mimu awon
eda eyi ti o se wipe pelu re ni diduro to awon okan ati ara
won wa.

Ar-Rahman: Eni ti O ni ike ti o gbaaye ti o si tobi ti o Kari
gbogbo nkan.

Al-Qodir: Eni ti O ni agbara ti o pe ti ikagara tabi ikole o
lee de ba a.



Al-Malik: Oun ni Eni ti won n royin pelu awon iroyin
titobi ati bibori ati siseto, Olukapa gbogbo nkan Oludari
alamorti re.

As-Sami‘: Eni ti O ni dye gbogbo ohun afetigbo eyi ti o
pamo ninu re ati eyi ti o han.

As-Salam: Eni ti O mo kuro nibi gbogbo adinku ati abuku
ati aleebu.

Al-Baseér: Eniti irina Re kari gbogbo nkan kéda ki o wé ki
o tun kere, Eniti O ni amodaju nipa gbogbo nkan Olufunni
ni iro nipa re, Olumo nipa awon koko re.

Al-Wakil: Alakoso awon jije-mimu eda Re, Alamojuto
won peld awon anfaani won, Eniti O se Alatileyin fun awon
aayo Re; nitori naa O se e ni irorun fiun won, O si tun to won
nibi aldmori won.

Al-Khalig: Olumu awon nkan be ati Oluseda won laisi
afijo kan ti o saaju.

Al-Latef: Eniti O maa n pon awon eru Re le, ti O si tun
maa n ke won, ti O si tun maa n fin won ni ibéére won.

Al-Kafii: Eniti maa n to awon eru Re nibi gbogbo nkan ti
won ba bukaata si, Eniti won maa n gba tito pelu ikunlowo
Re kuro I'odo eniti o yato si |, ti won si tin maa n roro pelu
Re kuro I'odo eniti o yato si I.

Al-Gafur: Eniti maa n so awon eru Re kuro nibi aburu
awon ese won, ti ko si tun nii fi iya je won lori re.

Musulumi yio maa ronu nipa eéemo dida eda Olohun ati
sise e ni irorun re, ninu iyen naa ni akolekan awon eda pelu
kekere won nibi sise ojukokoro lori fifun won ni odnje ati
nini akolekan pelu won titi ti won yio fi daduro fun'ra won;
nitori naa mimo ni fiun Oba ti O da a ti O si tun ni aanu re,

ati pe ninu aanu Re ni wipe O se ni irorun fin un nkan ti yio
maa ran an lowo ti yio si maa tun isesi re se toun ti bi ko se
ni agbara kankan.

Anabi mi ni Muhammad - Ki ike ati ola Qlohun maa ba a.

Oba ti ola Re ga so pe: «Dajudaju Ojisé kan ti wa ba yin
lati aarin yin. Ohun ti 6 maa ko inira ba yin lagbara lara re.
0 1 se akélékan (oore orun) fun yin; alaaanu ati onikéé ni
fun awon onigbagb¢ ododo». Suratut Taobah: 128.

Oba ti ola Re ga so pe: «A ko si fi isé imisi ran o bi ko se
pé ki o le jé iké fun gbogbo eda ». Suuratul Anbiyaah: 107.

Muhammad- ki ike ati ola Olohun maa ba a- oun ni ike ti
a fi tore fin awon eda.

Oun ni Muhammad omo Abdullah- ki ike ati ola Olohun
maa b4 a- ighbeyin awon Anabi ati awon Ojisé, Olohun ti ola
Re garan ann'ise pelu esin Islam si gbogbo eéeyan patapata,
ki o le baa juwe won lo si ibi ddadaa ti eyi ti o tobi julo ninu
re je mimu Olohun ni okan, ki o si tun maa ko fin won kuro
nibi aburu ti eyi ti o tobi julo ninu re je mimu orogun pelu
Olohun.

Titele e je dandan nibi nkan ti o ba pase re, ati gbigba a
nkan ti o ba ko funni kuro nibe ti o si tun leni jina si i, ki
won si tin ma josin fun Qlohun ayaafi pelu nkan ti o ba se
1'ofin.

Ise re ati ise awon Anabi to saaju re ni ipepe lo si ibi
ijjosin fin Olohun ni Oun nikan soso ti ko si orogun fin Un.

Ninu awon iroyin re- ki ike ati ola Olohun maa ba a- ni:



Otito, Ike, Atemora, Suaru, Akin, Ore tita, Iwa daadaa,
Déédéé, Iteriba, Amojukuro.

Al-Qur'an Alapon-gonle oro Oluwa mi ni.

Oba ti ola Re ga so pe: «Eyin éniyan, d4judaju eri oro ti
dé ba yin 1ati 0do Oldwa yin. A si tiin so imolée t'6 yanju kale
fun yin ». An-Nisaa: 174

Al-Qur'an Alapon-onle ni oro Olohun ti ola Re ga ti O
sokale fin Anabi Re Muhammad- ki ike ati ola Olohun maa
ba a- lati fi mu awon eeyan jade kdro nint awon okunkun
lo si inu imole, ati lati se amona won 1o si oju ona ti o to.

Eniti o ba ka a yio ri esan ti o tobi, eniti o ba si sise to
imona re o ti rin oju ona ti o to.

Maa mo nipa awon origun Islam.

0 so- ki ike ati ola Olohun maa ba a- pe: Won mo Islam
pa lori nkan marun-un: Jijerii wipe ko si eni ti ijosin ododo
to si ayaafi Allohu, ati pe Muhammad 0jisé Re ni, ati gbigbe
Irun duré, ati yiyo Zakah, ati gbigba aawe Ramadan, ati sise
Hajj.

Awon origun Islam ijosin kan ni won ti o je dandan lori
gbogbo Musulumi, Islam omoniyan o si le ni alaafia ayaafi
pelu nini adisokan jijé dandan re ati mimu gbogbo re wa si
imuse; nitori pe won ti mo Islam pa le e lori, nitori naa ni
won fi so 0 ni origun Islam.

Ati pe awon origun naa niyi:

Origun akoko: Jijerii wipe ko si eni ti ijosin ododo to si
ayaafi Allohu, ati pe dajudaju Muhammad 0jisé Re ni.



Oba ti ola Re ga so pe: «Nitori naa, mo pé dajudaju ko si
olohun ti ij¢sin t9 si afi Allahu ». Siratu Muhammad: 19.

Allah tun so pe: «Dajudaju Ojisé kan ti wa ba yin lati
aarin yin. Ohun ti 6 maa ké inira ba yin lagbara lararé. 0 i
se akolékan (oore orun) fun yin; aldaanu ati onikeé ni fin
awon oni gbagb o0dodo ». Stiratut Taobah: 128.

[tumo Shahadatu an 1a ilaha illallah ni pe: Ko si oluijosin
fun kankan ni ododo ayafi Allahu.

[tumo Shahadatu anna Muhammadan rosilulldh ni:
Titele e nibi nkan ti o ba pase re, ati gbigba a I'ododo nibi
funni kuro nibe ti o si tun leni jina si i, ki won si tin ma josin
fan OQlohun ayaafi pelu nkan ti o ba se I'ofin.

Origun Keji: Gbigbé Irun duré.

Oba ti ola Re ga so pe: «E kirun ». Suratul Bagorah: 110.

Gbigbe Irun dur6 yio maa je pelu pipé e lori ojupona ti
Olohun ti ola Re ga se I'ofin ti Ojisé Re Muhammad- ki ike
ati ola Olohun maa ba a- si fi mo wa.

Origun Keta: Yiyo Zakah.

Oba ti ola Re ga so pe: «E yo Zakah ». Siiratul Baqorah:
110.

Olohun ti ola Re ga se Zakah ni oranyan lati fi se idanwo
fun ije ododo igbagbd Musulumi, ati lati fi dupe fun Oluwa
re lori nkan ti O se fin un ninu idera dukia, ati lati je
iranlowo fin awon alaini ati awon ti won bukaata si i.

Ati yiyo Zakah yio maa be pelu fifi i fin awon ti won ni
eto sii.

Oun naa ni eto kan ti o je dandan ninu dukia ti o ba ti to
odiwon kan pato, ti won yio maa fi i fin awon iran mejo ti

10



Olohun daruko won ninu Al-Qur'an Alapon-onle, ninu won
ni olosi ati alaini.

O n be nibi yiyo Zakah ini iroyin ike ati aanu lara, ati sise
afomo fan awon iwa Musulumi ati awon dukia re, ati didun
awon olosi ati aldini ninq, ati fifin asopo ifé ati jijé omo-iya
laarin enikookan ni awujo Musulumi ni agbara. Fun idi
iyen, Musulumi daadaa yio maa yo o (Zakah) ni ti inu didun
peluyiyo re, latari ohun ti n be nibe bii kiko idunnu ba eniti
o0 yato si i ninu awon gmoniyan.

Odiwon Zakah owo je 2.5% ninu owo ti a fi pamo bii
Goolu ati Silifa ati awon owo oni pepa ati gja ti o je ti owo
ti a pese fun katakara lati le jere; ti iye re ba ti to odiwon
kan pato ti odun kan si ti rekoja lori re.

Gegebi Zakah se je dandan fun eniti o ba ni onka kan paté
ninu awon eran-osin (awon ni Rakinmi ati Maalu ati
Aguntan pelu Ewure), ti o ba n je ninu awon koriko ile fin
eyiti o po ju nind odun ti kii se wipe 0l6wo re lo n wa ounje
fan un.

Bakan naa Zakah je dandan nibi nkan ti o n jade ninu ile
bii awon kéré ati awon eso ati awon alumoni ati awon istira
ti o ba ti to odiwon kan patd."

Origun kerin: Aawe osu Ramadan.

Oba ti ola Re ga so pe: «Eyin ti e gbagbé ni ddodo, A se
aawe nda ni gran-anyan fun yin, gégé bi A ti se € ni gran-
anyan fin awon t'6 siwaju yin, nitori ki e le beru (Allahu) ».
Suiratul Bagorah: 110.

Ramadan ni: Osu kesan-an ninu odun ninu kalénda
hijirah, oun si ni osu ti won maa n gbe tobi I'o0do awon
Musulumi, ipo esa si n be fin un tayo awon osu odun ti o

seku, ati pé gbigba aawe re ni pipe je okan ninu awon
origun Islam marun-un.

Aawe Ramadan ni: Jijosin fan Olohun ti ola Re ga pelu
kiko ara ro kuro nibi jije ati mimu ati ibalopo loko-laya ati
gbogbo nkan ti o le ba aawe je, 1ati igba ti alufajari ba ti yo
titi ti oorun o fi wo ni gbogbo 0jo osu Ramadan alalubarika.

Origun Karun-un: Sise haji ile Qlohun abeewo.

Oba ti ola Re ga so pe: «Allahu se abewo si [1é naa ni
dandan fian awon eniyan, t'6 lagbara ona ti 6 maa gba
débe ». Aal-Imraan 97

Hajj yio maa be fun eni ti o ba ni ikapa ¢na ti o le gba dé
ibe, ni eekan pere ninu 0jo-ori, oun na ni: Gbigbero ile
abeewo ati awon aaye ami ti o je mimdg ni ilu Makkah
Alapon-onle lati pe awon ijosin kan pato ni igba kan pat¢,
ati pe Anabi- ki ike ati ola Olohun maa ba a- ti se Hajj ti
awon ti won yato si i ninu awon Anabi to saaju re naa si se
Hajj, Olohun si tun pa Anabi Ibrohém- ki ola maa ba a- lase
ki o pe awon eeyan fin ise Hajj, gegebi Olohun ti ola Re ga
se fun wa ni iro ninu Al-Qur'an Alapon-onle, O wa so pé:
«Ki o sipeipe flin awon eniyan fun isé Hajj. Won y60 wa ba
0 pelu irin ese. Won y6 si maa gun awon rakiunmi wa lati
awon Ona jijin ». Al-Hajj 27

Maa mg awgn origun igbagbo:

Won bi Anabi- ki ike ati ola Olohun maa ba a- leere nipa
igbagbo, o wa so pe: Ki o ni igbagbo pelu Olohun, ati awon
Malaika Re, ati awon Tira Re, ati awon Ojisé Re, ati Ojo
Ikehin, ati Kadara ddadaa re ni tabi aburu re.

Awon origun igbagbo ni awon ijosin ti won je ti gkan ti o
je dandan fin gbogbo Musulumi, Islam omoniyan o si le ni
alaafia ayaafi pelu nini adisgkan pelu re; tori iyen ni won fi
so 0 ni awon origun Islam. Ati pe iyato to wa laarin re ati
origun Islam ni pé: Awon origun Islam je awon ise ti o han
ti omoniyan o maa se e pelu orikeé ara re, gege bii siso
gbolohun ijerii mejeeji, ati Irun ati Zakah, ti awon origun
igbagbo si jé awon ise ti okan ti omoniyan a maa se e pelu
okan re gege bii: Nini igbagb¢ pelu Olohun ati awon tira Re
ati awon 0jisé Re.

Agboye igbagb¢ ati itumo re: Oun ni ighalododo okan ti
o daju pelu Olohun, ati awon Malaika Re, ati awon Tira Re,
ati awon Ojisé Re, ati Ojo Ikehin, ati Kadara ddadaa re ati
aburu re, ati titele gbogbo nkan ti 0jisé- ki ike ati ola Qlohun
maa ba a- mu wa, ati sise amulo re ni siso pelu ahon, gege
bii gbéléhun "la ilaha illallah", ati kika Al-Qur'an, ati sise
afomo ati gbdlohun 1a ilaha illallah, ati yiyin Qlohun.

Ati sise ise pelu orikeé ara ti o han: Gégé bii Irun, ati Hajj,
ati Aawe.... ati awon orikeé ara ti o pamo ti o0 so papo mo
okan gégé bii ini ifé QOlohun ati pipaya Re, ati gbigbe ara le
E ati sise imokanga fin Un.

Awon onimo nipa TAOHEED maa n salaye re ni soki
wipe oun ni: Didi si okan, ati siso pelu ahon, ati sise pelu
awon orikeé ara, ti yio maa lekun pelu titele, yio si maa
dinku pelu ese.

Origun Akoko: Nini igbagbé pelu Olohun.

Oba ti ola Re ga so pe: «KAwon onigbagb¢ ni awon t'6
gbagbo ninu Allahu». Stratun Nur: 62

Nini ighagb¢ ninu Olohun n tdka si mimu un lokan nibi
jijé Oluwa Re, ati ninu liletoo si ijosin Re, ati nibi awon
oruko ati awon iroyin Re, o si tun ko awon nkan ti o n bo
yii sinu:

Nini igbagbé nint bibe Re, mimo Re Oba ti ola Re ga.

Nini ighagb¢ ninu jijé Oliwa Re- mimo Re- ati pe Oun ni
Olukapa gbogbo nkan ati Aseda re ati Olupese jije mimu re
ati Oludari alamori re.

Nini igbagb6 ninu nini eto si ijosin Re, ati pe Oun ni Eni
ti O 1ét6 si ijosin ni Oun nikan soso, ko si orogun ftiin Un
nibi nkankan ninu re: Gégé bii Irun, ati adua, ati jijéjeé, ati
didu nkan, ati wiwa iranlowo, ati wiwa isgra, ati gbogbo
awon ijosin miran.

Nini igbagbd ninti awon oruko Re ti o rewa julo ati awon
iroyin Re ti o ga julo ti O fi rinle finra Re, tabi eyi ti Anabi
Re- ki ike ati ola Olohun maa b3 a - fi rinle fin Un, ati ihanna
nkan ti O ba hanna kuro finra Re, tabi eyi ti Anabi- ki ike
ati ola Olohun maa ba a- ba hanna kuro fin Un ninu awon
oruko ati awon iroyin, ati pe dajudaju awon oruko Re ati
awon iroyin Re dé ogongo nibi pipe ati didara, ati pe ko si
nkankan ti o jo 9, Oun si ni Olugb¢ Oluri.

Origun keji: Nini igbagb4 nini awon Malaika.

Oba ti ola Re ga so pe: «Gbogbo opé n jé ti Allahu,
Olupiléda awon sanmo ati ilé, (Eni ti) O se awon molaika
alapa méji ati méta ati mérin ni Ojisé. O 11 se alékiin ohun ti
0 ba fé lara éda. Dajudaju Allahu ni Alagbara 16ri gbogbo
nnkan ». Stiratu Fatir: 1.

A maa ni igbagbo wipé dajudaju awon Malaika agbaye
kan ni wén ti o pamo, ati pe erd Olohun ni won ti O da won

latara imole, O si tin se won ni olutele E ati olure ara won
nile fin Un.

Ati pe eda nla ni won, ko si si eni ti 6 mo agbara won ati
onka won leyin Allahu, ati pe 6 1 be fin okookan nind won
awon iroyin ati oruko ati ise ti Olohun ti ola Re ga sesa won
pelure.

Origun keta: Nini igbagbd nind awon tira.

Oba ti ola Re ga so pe: E so pé: “A gbagb¢ ninu Allahu ati
ohun ti Woén sokalé fan wa ati ohun ti Won sokale fun
(Awon Anébi) ’Ibrohim, 'Ismd‘il, ‘Ishak, Ya‘kab ati awon
aromodomo Ya‘kiub. (A gbagbd nind) ohun ti Wén fan
(Awon Anabi) Miisa ati ‘Isa, ati ohun ti Wén fiin awon Anabi
(yodku) l1ati 0do Oliwa won. A ko ya eni kan s¢to nint won.
Awa si ni musulumi (oltjuwé-juse silé) fin Un.” Suratul
Bagorah: 136.

Igba lododo t6 daju wipé dajudaju gbogbo awon tira ti 6
wa lati sanmo oro Olohun ni won.

Ati pe dajudaju won so ¢ kale 1ati 0do Olohun ti O biyi ti
O tin gbonngbon fiin awon ojise Re si awon eru Re pelu
ododo ti 6 fi oju han.

Ati pe Olohun- ti mimo 11 be fin Un- péld riran ti O ran
Anabi Re Muhammad - ki ike ati ola Olohun maa ba a - si
gbogbo eéyan patapata, O ti fi ofin re pa gbogbo ofin ti 6
saaju re re, O wa se Al-Qur’an Alapon-onle ni nkan ti o n
seri 16ri gbogbo awon tira sanmo yooku ti 6 si tin pa won
re, ati pe Olohun ti jé eje lati s¢ Al-Qur’an Alapon-onle kiro
nibi eyikeyi yiyipada tabi yiyipo; nitori naa Oba ti ola Re ga
so pé : «Dajudaju Awa I'A so Tira Iranti kalé (iyen al-
Kur’an). D4judajt Awa si ni Olusé ré ». Suratul Hijir: 9.

Nitori pé dajudaju Al-Qur’an ni igbeyin awon tira
Olohun si awon eéyan, ati pe Anabi Re Muhammad - ki ike
ati ola Olohun maa ba a - ni igbeyin awon ojise, ati pe esin
[silaamu ni esin ti Qlohun yonu si fin awon eeyan titi di 0j6
ighbédide, Oba ti ola Re ga so pé : «Dajudaju esin t'6 wa l6do
Allahu ni ’Islam ». Aal-Imraan 19

Ati pe awon tira sanmo ti Qlohun ti ola Re ga so ninu tira
Re ni:

Al-Qur’an Alapon-onle: Qlohun so ¢ kalé fiin Anabi Re
Muhammad - ki ike ati ola Olohun maa ba a-.

At-Taorah: Olohun so ¢ kale fun Anabi Re Musa- ki ola
Olohun maa ba a-.

Al-Injiil: Qlohun so § kalé fiin Anabi Re Esa- ki ola Qlohun
maa ba a-.

Az-Zabuur: Olohun so ¢ kalée fun Anabi Re Daud- ki ola
Olohun maa ba a.

Suhuf Ibrahim: Olohun so ¢ kale fin Anabi Re Ibrahim-
ki ola Olohun maa ba a.

Origun kerin: Nini ighagb6 nind awon ojise.

Oba ti ola Re ga so pe: «D4judaju A ti gbé Ojisé dide ninu
ijo kookan (lati jisé) pé: “E josin fuin Allahu. Ki e si jinna si
awon orisa ». Suratul Nahl: 36

Igbalododo ti o daju wipe dajudaju Olohun ti ¢gla Re ga
gbedide ninu gbogbo ijo Kookan 0jisé kan ti o n pe won lg
sibi jijosin fun Olohun nikan soso ti ko si orogun ftin Un, ati
sise aigbagbo si nkan ti won ba n josin fun yato si I.

Ati pe dajudaju gbogbo won patapata abara okunrin ni
won ti won si je eru fun Olohun, ati pe olododo ti a maa n
gba oro won I'ododo ni won, olupaya Olohun olufokantan

ni won, atonisona ti won mona ni won, Olohun si tin kun
won lowo pelu awon ise iyanu ti n toka si 60dodo won, ati
pe dajudaju won mu gbogbo nkan ti Olohun fi ran won dé
etighoo awon eeyan, ati pe dajudaju gbogbo won patapata
wa lori ododo ti 0 han, ati imona ti o yanju.

Ipepe won papo lati ori alakokoo won titi dori igbeyin
won nibi ipile esin, oun ndaa ni mimu Olohun ni okan soso
Oba ti O biyi ti O gbonngbon nibi ijosin ati ki eeyan ma mu
orogun mo On.

Origun karun-un: Nini igbagb¢ ninu 9jo ikehin.

Oba ti ola Re ga so pe: «Allahu, ko si ol¢hun kan ti ij¢sin
t6 si afi Oun. D4judaju O maa ko yin jo ni 0jé Ajinde, ti ko si
iyéméji nind re. Ta sini 6 so ododo ju Allahu 19? ». Stiratun
Nisa’: 87.

Gbigba gbogbo nkan ti o ro m¢ 0j¢ ikeyin lododo ti o daju
nint nkan ti Qlohun ti O biyi ti O gbonngbon fiin wa ni iro
nipa re ninu Al-Qur’an Alapon-onle, tabi ti Anabi wa so fin
wa - ki ike ati gla Qlohun maa ba a -, gégé bii ikii omoniyan,
ati igbédide, ati isipe, ati osuwon, ati isiro, ati alijanna ati
ina, ati nkan ti o yato si iyen nint nkan ti o sopo mo 0jo
ikeyin.

Origun Kefa: Nini igbagb¢ ninu kadara daadaa re ati
aburure.

Oba ti ola Re ga so pe: «Dajudaju A seda gbogbo nnkan
pelu kadara ». Suratul Qomar: 49.

Nini adisokan wipé dajudaju gbogbo nkan ti o ba sele si
gbogbo €da nint awon iselé ni ile ayé yii, o n selé pelu imo
Olohun ati agbara Re, ati idari Re ni ni Oun nikan ti ko si
orogun fun Un, ati pe dajudaju awon kadara yii nkan ti won

ti ko sile siwaju dida omoniyan ni, ati pe dajudajua erongba
ati fifé n be fin omoniyan, ati pe dajudaju oun ni 6 1 se
awon isé re I'ododo; sugbdn ghogbo iyen patapata ko kuro
1abé imo Olohun ati erongba Re ati fifé Re.

Nini igbagbd ninu kadara yii duré 1éri ipele merin, dun
naa ni:

Alakokoo: Nini ighagbo pelt imo Olohun ti o kun ti 6 si
kari.

Eleekeji: Nini igbagb¢ pelu kiko akosile Olohun fuin
gbogbo nkan ti n be titi di 0j¢ igbédide.

Iketa: Niniigbagbo peélu fifé Olohun ti maa i se ati agbara
Re ti o pe, nitori nda nkan ti O ba fé ni yio se, nkan ti ko ba
si fé ko nii se.

Ikerin: Nini igbagbd pe Olohun ni O da gbogbo nnkan, ko
ni orogun nibi eda Re.

Maa ko aluwala.

Oba ti ola Re ga so pe: «D3ajudaju Allahu nifeé awon
oltirond-piwada. O si niféé awon oliimdra ». (Al-Bakorah 22)

O so - ki ike ati ola Olohun maa ba a - pe: Se aluwala gégé
bii aluwala mi yii.

Ninu titébi ipo irun ni wipé Olohun se imora ni ofin
siwdju re, O si tun se é ni majemu fun ini alaafia re, oun si
ni kokoro irun, ati pe mimo ola ti 1 be fin un lara maan je
ki okan 6 fa mo pipé irun. O so - ki ike ati gla Olohun maa
ba a - pe: (Imora idaji ighagbo ni.. ati pe irun imole ni).

0 so - ki ike ati ola Olohun maa ba a- pe: (Eniti o ba se
aluwala ti 6 si se € ddadaa, awon asise re 6 jade kuro ninu
arare).

Nitori nda erd mda lo ba Oldwa re ni eniti o mora ni
imora ti a fi oju ri pelu aluwala, ati eyi ti a o fi oju ri pelu
pipé ijosin yii, ni eniti o mo on kanga fin Olohun ti ola Re
ga, ni eniti n tele ilana Anabi - ki ike ati gola Olohun maa ba
a-.

Nnkan ti aluwala je dandan fun:

1- Gbogbo Irun patapata, boéya 6 je oranyan ni tabi
asegbore.

2- Rirokirika kaaba.

3- Gbigba Al-Qur’an mu.

Maa se aluwala maa si tin we pelu omi ti 6 mo.

Omi ti 6 mo, oun ni: Gbogbo omi ti 6 sokale lati sanmo
tabi 6 yo lati inu ile ti 6 si wa l6ri ipile iseda re, ti okan ninu
awon iroyin re meteeta 6 si yipada, oun naa ni: Awo ati
itowo ati 0orun, peld nkankan nint awon nkan ti o le gba
mimo omi kuro.

Maa ko aluwala.

Igbese kinni: Anfyan ti adye re si je okan, ati pe itumo
aniyan ni: ipinnu okan 16ri sise ijosin lati sunmo Qlohun ti
ola Re ga.

Igbese keji: Fifo owo méjeéji.

Igbese keta: Yiyo enu.

AL-MAD'MADOQO ni: Fifi omi si enu ati gbigbo 6 sukusuku,
leyin naa titu u jade.

Igbese kerin: Fifin omi si imu.

Al-Istinshaaq ni: Fifa omi pelu eémi si ipekun imu.

Leyin naa ni Al-Istinthaar: Oun nda ni mimu nkan ti o wa
ninu imu bii ikunmu ati nkan ti o yato si i jade pelu eémi.

Igbésé kartun-un:

Aala oju:

Oju ni: Nkan ti idaju-koni se maa n sele.

Aala re ni ibt: Lati eti si eti.

Aala re ni 60ré: Nkan ti n be laarin ibuyo irun ori ti a ti
ba saaba titi dé ipari agbon.

Fifo o0ju ko gbogbo nkan ti n be nibe bii irun ti o fele sinu,
bakannaa o ko Al-Bayad ati Al-‘idharu sinu.

Al-Bayad ni: Nkan ti n be laarin Al-‘idharu ati ibi isale eti
(jobojobo eti).

Al-‘idharu ni: Irun ti o wa lori eegun ti o ta sita ti o se
déédéé iho eti eleyi ti o 1o si inu ori ati eyiti o san wale ninu
re lo si ibi eékan eti.

Bakan naa fifo oju ko gbogbo nkan ti o han nibi irugbon
ti o po pelu eyiti o san wale ninu re sinu.

Igbésé kefa: Fifo owo mejeeji lati ori awon omo-ika owo
mejeeji titi dé igunpa mejeeji.

[gunpa mejeeji wo inu fifo owo mejeeji ti o je oranyan.

Igbésé keje: Pipa gbogbo ori mo eti méjéeji pelu atelewo
mejeeji ni eekan soso.

Yio bere lati iwaju ori I'eniti yid maa mu mejeeji lo si
ipako re, leyin naa yio da mejeeji pada.

Y60 si tun ti ika ifabela re mejeeji bo inu eti re mejeeji.

Yio wa fi atanpako re mejeeji si eyin eti re mejeeji, ti yio
sifi iyen pa eyin eti re ati inu eti re.

Igbéseé kejo: Fifo ese mejeeji lati ibi awon omo ika ese titi
dé kokose mejeeji, ti kokose méjeeji naa si wo inu fifo ese
ti 0 je oranyan.

Al-ka‘ban: Ni eegun meji ti won ta sita ni isale ojagun.

Aluwala o maa baje pelu awon alamori ti o n bo yii:

1. Nkan ti o n jade lati oju ona mejeeji bii ito, ati igbe, ati
iso, ati ato ti mda n di omo, ati ato ireké.

2. Yiye ladkaye pelu oorun ti 6 pé, tabi didaku, tabi
ihunrira, tabi yiya weere.

3. Gbogbo nkan ti o maa n so iwe di dandan gégé bii
janaba, ati eje nkan osu, ati eje ibimo.

Ti omoniyan ba ti biya bukaata re tan, o je dandan fin un
ki o mu egbin kuro pelu omi ti o mo, iyen ni o lgla julo, tabi
pelu nkan ti o yato si omi ti o mo ninu nkan ti egbin le kuro
pelure, gégé bii okuta, ati ewé, ati aso, ati nnkan ti o jo iyen,
pelu majemau fifi nu U ni eemeta ti yio mo on tabi ju bee lo,
ati pelu nnkan ti o ba mo ti o si letoo.

Pipa ibosé alawo mejeeji ati ibosé olowuu.

Ti eeyan ba wo ibose alawo mejeeji ati ibose oléwud, 6
le pa mejeeji laibukaata si fifo ese mejeeji pelu awon
majemu yii:

1. Ki wiwo mejeeji o je leyin imora ti o pe karo nibi egbin
kekere ati egbin nla, ti won si fo ese mejeeji ninu re
(imora).

2. Ki mejeeji o je nkan ti o mo ti ko ni egbin.

3. Ki pipa 0 maa wayé ni asiko ti won ti la kale fin un.

4. Ki mejeeji o je nkan eto, mejeeji o si gbodo je nkan ti
won ji tabi nkan ti won gba ni tipa ati abosi.

Al-khuffan ni: Nnkan ti won n wo si ese ti won se latara
awo ti o fele ati nkan ti o0 jo 9, iru re naa ni awon bata ti o
maa n bo ese.

Al-Jaoroban ni: Nnkan ti omoniyan maa n wo si ese re
mejeeji ti won se latara aso ati nkan ti o jo 0, oun naa ni
nkan ti won mo si (Ash-Sharrob).

Ogbon ti n be nibi sise pipa ibose alawo ni ofin:

Ogbon ti n be nibi pipa ibose alawo ni sise irorun ati sise
nnkan ni fifuye fidn awon Musulumi, awon ti bibo ibose
alawo tabi ibose olowuu ati fifo ese mejeeji maa n ni lara,
agaga julo ni awon asiko gyé ati otutu ti o le, ati ni irin-ajo.

Asiko pipa.

Eniti o wa ni ile: OQjo kan ati oru re (24 wakati).

Oni irin-ajo: Qjo meta ati oru re (72 wakati).

[siro asiko pipa yio maa bere lati ibere pipa ibose alawo
tabi ibose olowuu leyin egbin.

[royin pipa ibose alawo tabi ibose olowuu:

1- A maa bu omi rin owo mejeeji.

A maa mu owo koja lori oke ese (lati awon ori omo-ika
ese titi dé ibere ojugun).

Won o pa ese otun pelu owo otun ati ese 0si pelu owo
0si.

Awon nnkan ti 0o maa n ba pipa je:

1- Nnkan ti o maa n so iwe di dandan.

2- Pipari asiko pipa.

Iwe

Ti ibalopo 16ko-laya ba wayé lati odo okunrin tabi
obinrin, tabi ti ato ba jade lara awon mejeeji pelu adun ni
asiko ti ko sun tabi asiko oorun; iwe je dandan fin awon
mejeeji ki awon méjeeji le baa ni anfaani lati ki irun tabi se
nnkan ti imora je dandan fun, ati pe ti omobinrin ba mora

22



kuro nibi eje nnkan osu ati eje ibimo, iwe je dandan fiin un
siwaju ki o to ni anfaani lati ki irun tabi se nnkan ti imora
ba je dandan fun.

Alaye iwe lo bayi pe:

Ki Musulumi o fi omi kari gbogbo ara re ni ona yoowu ki
6 ri ki 6 gba se é, ninu re naa ni fifi omi yo enu ati fifin omi
siimu. Ti o ba ti fi omi kari gbogbo ara re, egbin nla ti kuro
fin un, imora re si ti pé.

O je eewo fun eniti o ni janaba lati se awon nkan ti o n bo
yii titi ti yio fi we:

01- Irun kiki.

02- Rirokirika Ka‘bah.

03- Wiwa ni ini Mosalasi, sugbon o ni eto fun un ki 6 koja
nibe nikan laini daré.

04- Gbigba Al-Qur'an mu.

05- Kika Al-Qur'an.

Aluwala elérupe

Ti Musulumi o ba ri omi ti yio fi se imora tabi ti ko ba ni
ikapa lilo omi latari aisan ati nkan ti o0 jo o ti o si n paya ki
asiko irun o ma bo mo oun lowo, nigba naa yio se aluwala
pelu erupe.

Iroyin iyen ni Ki o fi atelewo re mejeeji lu ile ni eekan
pere, leyin naa y00 waa fi mejeeji pa oju re ati orun owo re
mejeeji nikan. Won se e ni majemu ki erupe yen 6 md.

Aluwala elerupe maa n baje pelu awon nkan ti o n bo yii:

1- Aluwala elerupe o maa baje pelu nkan ti o maa n ba
aluwala je.

2- Ti won ba ri omi siwaju bibere ijosin ti won ti se
aluwala elerupe fun.

Maa ko irun.

Olohun se irun marun-un ni oranyan lori Musulumi ni
ojoojumo, awon naa ni: Al-fajari ati Zuuri ati Asri ati Magrib
ati ‘Isha’.

Maa gbaradi fun irun.

Ti asiko irun ba ti wolé, Musulumi o maa mora kuro nibi
egbin kekere ati egbin nla, ti o ba je eniti o ni egbin nla ni ara.

Egbin nla ni: Nnkan ti o maa n s¢ iwe di dandan fdin
Musulumi.

Egbin kekere ni: Nnkan ti yido maa so aluwala di dandan
fan Musulumi.

Musulumi o maa kirun pelu awon aso ti o mo ni aaye ti o
mo kuro nibi egbin ni eni ti yoo bo ihoho re.

Musulumi o maa se 0so pelu awon aso ti 6 ye ni asiko
irun ti yio si bo ara re pelu re, ko si letoo fun okunrin ki o fi
nnkan ti o wa laarin idodo ati orokun han nin irun.

O je dandan fun obinrin ki o bo ghogbo ara re ninu irun
ayaafi oju ati orun owo re mejeeji.

Musulumi o gbodo maa sorg lori irun pelu awon oro ti o
yato si eyiti o je esa fn irun, yio si tin dake fin imamu re,
ko si tun nii maa wo kaakiri lori irun re, ati pe ti o ba kagara
lati ha awon oro ti o je esa flin irun nigba naa ni yio maa
ranti Qlohun yio si maa se afomo fun Un titi ti yio fi pari
irun, o si je dandan fin un ki o yara lati lo ko irun ati awon
oro re.

Maa ko irun.

Igbésé kinni: Aniyan fin oranyan ti mo gbero lati ki,
okan si ni aaye re.

Leyin ti mo ti se aluwala, maa da oju ko kibula, maa si
kirun leniti yio duro ti mo ba je eniti o ni ikapa lati duré.

Igbésé keji: Maa gbé owo mi mejeeji soke ti yid se deede
ejika mi mejeeji, maa waa so pe: (Allahu akbar) I'eniti n
gbero wiwo inu irun.

Igbésé keta: Maa ka adua isirun pelu nkan ti o walati odo
Anabi, ninu iyen naa ni gbolohun: (Subhanaka llahummo
wa bi hamdika wa tabaroka Ismuka wa ta‘ala jadduka wa
la ilaha gayruka).

Igbésé kerin: Maa wa isora pelu Qlohun kuro lodo satani
eni eko, maa wa so pe: (A‘udhu billahi minash Shaytanir
rajim)

Igbésé karun-tn: Maa ka Siratul fatiha ni gbogbo raka,
oun naa si ni: Ni ortiko Allahu, Ajoké-ayé, Asaké-orun. (1)
Gbogbo opé 1 jé ti Allahu, Oldwa gbogbo &d4, Ajoké-ayé,
Asaké-orun. (3) Olukapa-ojo-ésan. Iwo nikan ni a 11 jésin
fin. 0do Re nikan si ni & 1 wa oore si. Fi esé wa rinlé I'6ju
ona taara ('Islam), ona awon ti O se idéra fin,yato si (ona)
awon eni-ibinu (iyen, awon yehudi) ati (ona) awon olusina
(iyen, awon nasara).

Leyin Fatiha maa ka eyi ti o ba rorun ninu Al-Qur'an ni
raka akoko ati ikeji nikan ninu ghbogbo irun, ati pe eléyii kii
se dandan, sugbon esan ti o tobi wa nibi sise e.

Igbésé kefa: Maa so pe: (Allahu akbar) leyin naa maa
rukuu titi ti eyin mi o fi na too, ti owo mi mejeeji o si wa lori
orunkun mi méjeeji, ti awon omo-ika o si wa ni yiya ti ko

nii lepo, leyin naa maa wa so ni rukuu pe: (Subhana
robbiyal ‘adhim).

Igbésé keje: Maa gbé ori s6ké ni rukuu ni eni ti yid maa
so pe: (Sami‘a llahu liman hamidah) ni eni ti n gbhe owo mi
mejeeji si déédéé ejika mejeeji, ti ara mi ba ti wa na too ni
eni ti o duro maa so pe: (Robbana wa lakal hamdu).

Igbésé kejo: Maa so pe: (Allahu akbar) maa wa fi owo
mejeeji kan ile, ati orunkun méjeeji, ati ese mejeeji, ati
iwaju ori pelu imu, maa wa so ni iforikanle mi pé: (Subhana
robbiyal 'a‘la).

Igbésé kesan-an: Maa so pe: (Allahu akbar), maa si gbe
ori kuro ni iforikanle titi ti eyin mi o fi na ddadaa ni eni ti
yi0 jokoo lori ese 0si ti yio si na ese otun s6ke, maa wa tun
so pe: (Robbi igfir li).

Igbésé kewaa: Maa so pé: (Allahu akbar), maa si tan fi ori
kanle ni eekan sii gégé bii iforikanle alakokoo.

Igbésé kokanla: Maa gbé ori kuro ni iforikanle ni eni ti
yio maa so pe: (Allahu Akbar) titi ti maa fi duro to, maa si
tun se nibi gbogbo rakaa irun to seku gégé bi mo se se nibi
rakaa alakokoo.

Leyin rakaa keji nibi irun Aila ati Alaasari ati Magribi ati
Tahiyyatu lillah was-solawatu wat-toyyibatu, as salamu
‘alayka ayyuhan nabiyyu wa rahmotullah wa barakaatuhu,

12 ilaha illallah, wa ’ashadu 'anna Muhammadan ‘abduhu
wa rosuluhu”. "Gbogbo kiki ti Olohun ni, gbogbo Irun ati
gbogbo daadaa ti Olghun ni, gla Qlghun ki 0 maa ba ¢ iwo
Anabi ati ike Re ati awon oore Re, ola Olohun ki 0 maa ba

awa naa ati gbogbo awon erusin Qlohun ti won je eni ire,
mo jerii wipe ko si eniti ijosin ododo to si ayaafi Allohu, mo
si tun jerii wipe Muhammad eru Re ni 0jise Re si ni pelu”.
Leyin naa maa dide fin rakaa keta leyin iyen.

Leyin rakaa igbeyin ninu gbogbo irun maa jokoo fun kika
ataaya igbeyin, oun naa ni: "At-Tahiyyatu lillah was-
solawatu wat-tgyyibatu, as salamu ‘alayka ayyuhan
nabiyyu wa rahmotullah wa barakaatuhu, as salamu
illallah, wa ’ashadu ’anna Muhammadan ‘abduhu wa
rostuluhu”. Allahummo solli ‘ala Muhammadin wa ‘ala "ali
Muhammadin, kama sollayta ‘ala ’‘Ibrahim wa ‘ala ’ali
‘Ibrahim, ‘innaka hamidun majid. Allahummo barik ‘ala
Muhammadin wa ‘ala ‘ali Muhammadin, kama barakta ‘ala
‘Ibrahim wa ‘ala ’ali 'Ibrahim, 'innaka hamidun majid".
"Gbogbo kiki ti Olohun ni, gbogbo Irun ati gbogbo ddadaa
ti Olohun ni, ola Olohun ki 0 maa ba ¢ iwo Anabi ati ike Re
ati awon oore Re, ola Olohun ki o maa ba awa naa ati
gbogbo awon erusin Olohun ti won je eni ire, mo jerii wipe
ko si eniti ijosin ododo to si ayaafi Allohu, mo si tun jerii
wipe Muhammad eru Re ni ojise Re si ni pelu, Iwo Oluwa
wa se ike fun Anabi Muhammad, ati awon ara ile Anabi
Muhammad, gegebi O se se ike fin Anabi [brohém ati awon
ara ile Anabi Ibrohém, dajudaju Ire ni Oba Eleyin QOba ti O
tobi, Oluwa wa, se ibukun fiun Anabi Muhammad ati awon
ara ile Anabi Muhammad, gegebi O se se ibukun fin Anabi
Ibrohém ati awon ara ile Anabi Ibrohém, dajudaju Ire ni
Oba Eleyin Oba ti O tobi"

Igbésé Kejila: Leyin iyen maa salamo si otun mi maa wa
so pe: (As-Salamu ‘alaykum wa rahmatullahi wa
barakatuhu), maa si tun salamo si 0si mi, maa wa so pe:
(As-Salamu ‘alaykum wa rahmatullahi wa barakatuhu) ni
eni ti n daniyan jijade kuro ninu irun, ati pe leyin naa maa
je eniti o ti pe irun.

Ibori omobinrin Musulumi.

Oba ti ola Re ga so pe: Iwo Andbi so fiin awon iyawd re,
awon omobinrin re ati awon obinrin onigbagh6 ododo pé
ki won maa gbé awon aso jilbab won woQ si ara won
bamubamu. Iyen sinmé julo lati fi mod woén (ni olubéru
Allahu). Nipa bée, won ko nfi fi inira kan wén. Allahu sin jé
Aléforijin, Asaké-orun. {Al-Ah’zaab: 59}

Olohun se hijab ni oranyan fun omobinrin Musulumi, ati
bibo ihoho re ati gbogbo ara re fun awon okunrin ti won kii
se eléewo re pelu aso ti wén ba sadba ni ila re. Ko ni eto fun
un ki o bo hijab re sile ayaafi ni iwaju oko re tabi awon
eleewo re, awon naa ni awon ti o se wipe ko ni eto fin
omobinrin Musulumi lati fé won lailai, awon naa ni: (Baba
koda ki o ga, ati omo kdéda ki 6 wale, ati egbdn tabi aburo
baba lokunrin, ati égbon tabi aburo iya lokunrin, ati egbdon
tabi aburo eni lokunrin, ati omokunrin egbén tabi aburo
eni lokunrin, ati omokunrin egbon tabi aburo eni 16binrin,
ati oko 1ya eni, ati baba oko eni kdda ki o ga, ati omokunrin
oko eni koda ki 6 wale, ati arakunrin ti eéeyan jo mu oyan
papo, ati oko eni ti 6 fin ni 10yan, nnkan ti o ba je eewo
latara ebi, y00 je eewo latara oyan naa).

Omobinrin Musulumi maa se akiyesi awon ilana ti 6 po
nibi aso re:

Akoko: Bibo gbogbo ara

Eekeji: Ki 0 ma je nint nnkan ti obinrin maa n wo lati fi
Se 0S0.

Eeketa: Ki 6 ma je nnkan ti o maa se afihan arare.

Eekerin: Ki 6 jé aso ti ¢ fe ti ko nii fun ti yoo waa maa se
iroyin bi nnkan kan nint ara re se ri.

Eekarun-un: Ki 6 ma je nnkan ti a fi lofinda si

Eekefa: Ki 6 ma jo aso okunrin.

Eekeje: Ki 6 ma jo aso awon ti kii se Musulumi 16binrin
nibi ijosin won ati oddn won.

Nind awon iroyin Mumini

Oba ti ola Re ga so pe: Awon onigbagbé ddodo ni awon
t'6 jé pé nigba ti wén ba fi (iya) Allahu se iranti (fin won),
okan won y40 wariri, nigba ti wén ba si ké awon ayah Re
fin won, won y40 1ékdn ni igbagb6 ododo. Oliwa won si ni
won 1 gbaralé. [Al-Anfaal:2]

Olédodo ni yoo je nibi 0ro re, ko nii maa pa irg.

Y60 maa sika adéhun

Ko nii maa da ese nibi ija "

Yoo maa da agbafipam¢ pada

Yoo fe fin omo iya re ti 6 jé¢ Musulumi nnkan ti 6 ba fé
fin arare

Y60 jé alapon-onle

Yoo maa se daadaa si awon eeyan

Y60 maa da ebi po

Y60 maa yénu si kadara Olohun, y60 si maa dupé fun Un
ni igba idekun, y00 si maa se sudru ni igba inira.

Yoo je onitiju

Yoo maa saanu awon eda.

Okan re maa mo kuro nibi ikériira, awon orikeé re maa
mo kuro nibi itayo enu-ala si elomii

Y60 maa se amojukuro fin awon éniyan

Ko nii mda je rib3, ko si nii maa ba awon eeyan 10 pelu re.

Ko nii maa se agbere

Ko nii maa mu oti.

\

Yoo maa se daadaa si awon aladuugbo re.

Ko nii maa se abosi, ko si nii maa janba

Ko nii maa jale, ko si nii maa da ete.

Yoo maa se ddadaa si awon obi re méjeeji kdéda ki won
ma je Musulumi, y60 maa tele ase won nibi daadaa.

Y60 maa re awon omo re 16ri iwa daadaa, y6o maa pa
won lase lati maa se awon nnkan ti 6 je oranyan ti ofin esin,
y060 maa ko fin won kiro nibi iwa buruku ati awon nnkan
eewo.

Ko nii maa kdse awon ti kii se Musulumi nibi awon iroyin
esin won ti won fi da yato, tabi nibi awon asa won ti o ti di
ami idanimo fun won.

[dunnd mi n be nind esin mi tii se Islam

Oba ti ola Re ga so pe: Enikéni ti 6 ba se isé rere, okunrin
ni tabi obinrin, 6 si jé onigbagh¢ 0dodo, dajudaju A 60 jé ki
0 lo igbési ayé t'6 dara. Dajudaju A 6 si fi eyi t'6 dara julo si
ohun ti wén n se nisé san woén ni esan won. Suuratun Nahl:
97.

Nini nnkan ti 6 tobi ju ti 6 le mu idunni wo okan
Musulumi naa ni asopo re taara m¢ Oluwa re laisi alagata
kankan ninti awon alaaye ni tabi awon oku tabi awon orisa.

Olohun- ti ola Re ga- so pe: «Nigba ti awon erusin Mi ba bi
o lééré nipa Mi, dajudaju Emi ni Olusinmoé. Emi y6o jépé
adaa aladuua nigba ti 6 ba pe Mi. Ki won jé’pé Mi (nipaitelé
ase Mi). Ki won si gba Mi gbg nitori ki won lé mona (gbigba
aduaa) ». [Al-Bagara:186].

O pa wa lase ki a maa pe Oun, O wa se ase yii ninti awon
ijjosin ti 6 tobi ju ti Musulumi maa fi sunmo Olawa re, Oba
ti O lagbara ti O gbonngbon so pé: Oluwa yin so pé: "E pe
Mi, ki Ng jépé yin. Gaafir:60. Musulumi rere maa ni bukaata
si Olawa re ni gbogbo igba, y40 si maa se adua ni iwaju Re
ni gbogbo igba, y60 si tun maa sunmo On pelt awon ijosin
daadaa.

Olohun da wa si ayé yii fun ogbdn nla kan ni, ko da wa
fin eré, dun naa ni jijosin fun Un ni Oun nikan soso ti ko ni
orogun. O waa se ni ofin fun wa esin kan ti o wa lati 0do
Oluwa ti o ko nnkan ti o po sint ti o n seto gbogbo alamori
isemi wa eyi ti o je ti eni kookan ati ti gbogboogbo. O wa fi
ofin onidéédéé yii da aabo bo awon nnkan koseemani
isemi, awon naa ni esin wa, ati emi wa, ati omoliwabi wa,
ati laakaye wa, ati dukia wa. Eni ti o ba semi leniti n tele
awon ase ofin esin naa, ti o n jina s awon eewo, o ti da aabo
bo awon koseemani naa, y6o si maa semi leniti y00 maa
dunnu ti gkan re y6o balée ninu igbési ayé re laisi iyeméji
rara.

Asopo Musulumi pela Oliwa re nnkan ti o jin ni, ti o si
maa n se okunfa ifarabale ati ifokanbale ati aabo ati idunnu,
ati imolara pe Oluwa n be pelu eni ti O si ni akolekan eru
Re, ti O si n ran eru Re ti o je Mumini 1é6w¢, Olohun ti ola Re
ga so pe: «Allahu ni Aldranse awon t'6 gbagbo ni 6dodo. O

n mu won jade kuro nind awon okunkun wa sinu imole ».
Al-Baqgara: 257

Ajosepo nla yii naa ni imolara kan ti o maa n se okunfa
gbigbadun jijosin fun Qlohun Oba Ajoke-ayé, ati jijeran
pipade Re, yoo so okan re di okan idunnu peld imolara
adun igbagbd, iyen ni adun ti ko si eni ti o le royin re ayafi
eni ti 6 ba t6 o wo pelu sise awon isé oldore ati jijinna si
awon ise aburu. Fun idi yen ni Anobi Muhammad- ki ike ati
ola Olohun maa ba a- se n sg pé: "O ti to igbagh wo, eni ti
6 ba yonu si Olohun ni Oliwa, ti o yénu si Islam ni esin, ti o
yonu si Muhammad ni ojise".

Beeni, ti ert ba ni imglara pe oun n be ni gbogbo igba ni
iwaju Eni ti O da a, ti o si mo on peld awon oruko Re ati
awon iroyin Re ti o dara ju ti o si josin fun Un bi igba ti o n
ri [, ti o si ni imokangan nibi jijosin fun Un, ti ko si gbero
nnkan ti o yato si Olohun pelu e, yoo maa semi idunnu ti o
daa ni ayé ati atabotan rere ni 9jd ikeyin, titi ti o fi dori
awon musiiba ti n sele si Mumini ni ayé, dajudajua gbigh6na
re maa kuro pelu titutu amodaju, ati yiyonu si kadara
Olohun ti ola Re ga, ati didupe fun Un lori gbogbo awon
kadara Re, eyi ti 6 daa nibe ni ati eyi ti 6 bur, ati yiyonu
patapata sii.

Ninu nnkan ti o té ki Musulumi se ojukokoro re ki oriire
re ati ifokanbale re le baa lekun naa ni iranti Olohun ti ola
Re ga lopolopo, Olohun- ti ola Re ga- so pe: «Awon t'é
gbagbo ni ododo, ti okan won si bale pelu iranti Allahu; e
gbo, peld iranti Allahu ni awon okan maa fi bale ». [Ar-
Ra'd:28]. Gbogbo igba ti Musulumi ba n lekun ninu iranti

Olohun ati kika Kuraani naa ni asopo re peld Olohun maa
lekun, ti emi re y60 si mg, ti igbagbd re y40 si lagbara.

Bee naa ni o se to fun Musulumi ki 6 maa se ojukokoro
lati k6 nipa alamori esin re 1ati ini awon orisun ti o ni
alaafia, titi ti y6o fi maa sin Olohun pelu imo amodaju,
Anobi- ki ike ati ola QOlohun maa ba a- so pé: (Wiwa imo
oranyan ni fin gbogbo Musulumi), Ki o juwo-juse sile fun
awon ase Olohun ti O da a, boya 6 mo ogbon ti o0 wa nibe ni
abi ko mo 6n, Olohun ti ola Re ga so ninu tira alapon-onle
re pe: «Ko té fin onigbagb¢ ododo l¢kunrin ati onigbagbd
ddodo 16binrin, nigbha ti Allahu ati Ojisé Ré ba ti pari oro
kan, lati ni sa (0rd miiran) fin oro ara won. Ati pé enikéni
ti 6 ba yapa (ase) Allahu ati (ase) Ojisé Ré, dajudajui 6 ti sina
ni isina pénnbélé ». [Al-Ahzaab:36]

Ki Olohun se ike ati ola fin Anobi wa Muhammad, ati
awon araale re awon saabe re lapapo.

